ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈԿՏԵՄԲԵՐԻ 2-Ի N 1307-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. ՀՀ ներքին գործերի նախարարություն
	26.05.2025թ.

	
	N 32808-2025

	Ի պատասխան Ձեր` 16.05.2025թ. թիվ ԴԽ//16109-2025 գրության՝ ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության 2003 թվականի հոկտեմբերի 2-ի N 1307-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան։
	Ընդունվել է։

	2. ՀՀ ազգային անվտանգության ծառայություն
	08.01.2025թ.

	
	N 7/3-10

	Հայաստանի Հանրապետության կառավարության 2003 թվականի հոկտեմբերի 2-ի թիվ 1307-Ն որոշման մեջ լրացումներ և փոփոխություններ կատարելու մասին» Կառավարության որոշման նախագծում առաջարկվում Է 1֊ին կետի 2-րդ ենթակետով ւրացվող նոր՝ 3.1-ին կետը «հրամաններով» բառից հետո լրացնել «, ինչպես նաև շահագրգիռ իրավասու մարմինների՝ Ազգային ծրագրի հիման վրա ընդունված համատեղ հրամաններով» բառերով։

Միաժամանակ, հաշվի առնելով, որ «իրավասու մարմինների ներկայացուցիչներից կազմված աշխատանքային խմբի կողմից ներկայումս մշակվում Է օդանավ զավթելու, պահելու կամ փախցնելու, ինչպես նաև զավթված կամ պահված օդանավի հարկադիր վայրէջք կատարելու մասին տեղեկատվություն ստանալու դեպքում «ազգային անվտանգության ծառայության տնօրենի, «ներքին գործերի, «պաշտպանության նախարարների ու «տարածքային կառավարման և ենթակառուցվածքների նախարարության քաղաքացիական ավիացիայի կոմիտեի ղեկավարի համատեղ և համաձայնեցված գործողությունների կարգը, որն ուղղակիորեն բխում է ՀՀ կառավարության 2003 թվականի հոկտեմբերի 2-ի թիվ 1307-Ն որոշմամբ հաստատված՝ Քաղաքացիական ավիացիայի անվտանգության ապահովման ազգային ծրագրից (այսուհետ՝ Ծրագիր), առաջարկվում է ներկայացված նախագծի շրջանակներում ներառել նաև վերոնշյալ կարգի լիարժեք իրավական հիմքերն ու լիազորող նորմերը։

Մասնավորապես, առաջարկվում է Ծրագրում կատարել նաև հետևյալ փոփոխությունները.

1. 40-րդ կետի «բ» ենթակետը շարադրել հետևյալ խմբագրությամբ.

«բ) շահագրգիռ իրավասու մարմինների ներգրավմամբ Հայաստանի Հանրապետության յուրաքանչյուր օդանավակայանի մասով մշակել և համատեղ հրամանով հաստատել Հայաստանի Հանրապետությունում գտնվող օդանավը զավթելու, պահելու կամ փախցնելու, ինչպես նաև զավթված կամ պահված օդանավի հարկադիր վայրէջք կատարելու մասին տեղեկատվություն ստանալու դեպքում համատեղ և համաձայնեցված գործողությունների կարգերը։

2. 40-րդ կետի «գ» ենթակետից հանել «առևանգմանը» բառը։
3. 139-րդ կետը շարադրել հետևյալ խմբագրությամբ.

«139. Հայաստանի Հանրապետության յուրաքանչյուր օդանավակայանի համար անօրինական միջամտության գործողությունների հակազդումն իրականացվում է ՀՀ իրավասու մարմինների ղեկավարների համատեղ հրամանով հաստատված գործողությունների կազմակերպման և իրականացման կարգերով հաշվի առնելով տեղական առանձնահատկությունները, թռիչքների յուրահատկությունները, առկա ուժերի և միջոցների առկայությունը։»։

4. 140-րդ կետը շարադրել հետևյալ խմբագրությամբ.

«140. Սույն ծրագրի 139-րդ կետով նախատեսված համատեղ հրամաններով հաստատվող համատեղ և համաձայնեցված գործողությունները կիրառվում են հետևյալ դեպքերում.
1) Հայաստանի Հանրապետության օդանավակայանում գտնվող օդանավը ենթարկվել է անօրինական միջամտության գործողության,

2) այլ օդանավակայանում կամ օդում անօրինական միջամտության գործողության ենթարկված օդանավը վայէջք է կատարել (պատրաստվում է վայէջք կատարել) Հայաստանի Հանրապետության օդանավակայանում։»։

5. 142-րդ կետն ուժը կորցրած ճանաչել։

6. 143-րդ կետը շարադրել հետևյալ բովանդակությամբ.

«143. Սույն ծրագրի 139-րդ կետով նախատեսված համատեղ հրամանով իրականացվող համատեղ և համաձայնեցված գործողությունների ղեկավարումն իրականացվում է տվյալ հրամանով սահմանված կարգով ստեղծված օպերատիվ շտաբերի կողմից։»։

7. 144-րդ կետը շարադրել հետևյալ խմբագրությամբ.

«144. Օպերատիվ շտաբի աշխատանքներն ապահովելու նպատակով օդանավակայաններ շահագործող ընկերությունների գործադիր մարմինները պետք է առանձնացնեն և հատկացնեն հատուկ կահավորված տարածքներ՝ ապահովված օդանավակայանի տարածքի տեսադիտման սարքերով և կապի միջոցներով, այդ թվում՝ հնարավորության սահմաններում, անօրինական միջամտության ենթարկված օդանավի հետ կապով։»։

8. 146-րդ կետից հանել «Վայէջքից հետո օդանավն ուղարկվում է մեկուսացված կանգառ, որից հետո հետագա գործողություններն իրականացվում են «Նաբաթ» օպերացիայի պլանին համապատասխան» նախադասությունը։
	Ընդունվել է։

	3. ՀՀ ֆինանսների նախարարություն
	04.06.2025թ.

	
	N 01/9-1/12427-2025


	Ձեր 20.05.2025թ. N ԴԽ/16/16713-2025 գրությամբ ներկայացված «Հայաստանի Հանրապետության կառավարության 2003 թվականի հոկտեմբերի 2-ի N 1307-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություն և առաջարկություն չունենք:
	Ընդունվել է։

	4. ՀՀ էկոնոմիկայի նախարարություն
	26.05.2025թ.

	
	N 09.12.11/11632-2025

	Ի պատասխան Ձեր 2025 թվականի մայիսի 16-ի թիվ ԴԽ//16109-2025 գրության՝ քննության առնելով «Հայաստանի Հանրապետության կառավարության 2003 թվականի հոկտեմբերի 2-ի N 1307-Ն որոշման մեջ լրացումներ և փոփոխություններ կատարելու մասին» Կառավարության որոշման նախագիծը, հայտնում ենք, որ վերջինիս վերաբերյալ առաջարկություններ և առարկություններ չկան՝ հաշվի առնելով, որ ըստ ներկայացված հիմնավորման՝ նախագծի ընդունումը պայմանավորված է «Միջազգային քաղաքացիական ավիացիայի մասին» կոնվենցիայի «Ավիացիոն անվտանգություն, քաղաքացիական ավիացիայի պաշտպանությունն անօրինական միջամտության ակտերից» N17 հավելվածի 13-րդ խմբագրությամբ ստանդարտներում կատարված փոփոխություններով,  ԻԿԱՕ դոկ․ 8973 փաստաթղթի նոր խմբագրությամբ կատարված վերջին փոփոխություններով և Հայաստանի Հանրապետության կողմից դրանց ներդրման ու կիրառման անհրաժեշտությամբ։ 
	Ընդունվել է։

	5. ՀՀ Պետական եկամուտների կոմիտե
	26.05.2025թ.

	
	N 33345-2025

	Հայաստանի Հանրապետության պետական եկամուտների կոմիտեն քննարկել է «Հայաստանի Հանրապետության կառավարության 2003 թվականի հոկտեմբերի 2-ի N 1307-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը, որի վերաբերյալ հայտնում ենք, որ առաջարկություններ չկան:

	Ընդունվել է։

	6. ՀՀ արդարադատության նախարարություն
	04.09.2025թ.

	
	N /27.3/39158-2025

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Հայաստանի Հանրապետության կառավարության 2003 թվականի հոկտեմբերի 2-ի N 1307-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ 

1. «Հայաստանի Հանրապետության կառավարության 2003 թվականի հոկտեմբերի 2-ի N 1307-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ նախ հարկ է նշել, որ առկա են իրավական տեխնիկայի կանոնների բազմաթիվ խնդիրներ, ուստի նախագիծն անհրաժեշտ է վերանայել նշվածի համատեքստում: Նշվածի կապակցությամբ հարկ է նշել, որ Հայաստանի Հանրապետությունում իրավական ակտերի համակարգված և միասնական կերպով մշակումը կարևոր է ինչպես կայուն իրավական մշակույթի և միևնույն տրամաբանության վրա հիմնված իրավական դաշտի ձևավորման տեսանկյունից, այնպես էլ կարևոր երաշխիք է իրավական ակտերի կիրառումը հնարավոր տարընկալումներից զերծ պահելու համար։ Միաժամանակ, հարկ է նկատի ունենալ, որ իրավական ակտը պետք է բաղկացած լինի տրամաբանական հաջորդականությամբ սահմանված դրույթներից՝ իրավական ակտի հստակությունը և մատչելիությունն ապահովելու համար։ Դրույթների հաջորդականությունը սահմանելիս հարկ է նկատի ունենալ, որ ընդհանուր կանոնը պետք է նախորդի հատուկ կանոնին:

Այս առումով հարկ ենք համարում նաև նշել, որ ՀՀ արդարադատության նախարարության կողմից մշակվել է «Իրավական ակտերի նախագծերի մշակման մեթոդական ձեռնարկ»-ը, որը միտված է աջակցելու իրավաբաններին, պետական, մասնավոր և հասարակական կառույցների մասնագետներին, ինչպես նաև ուսանողներին իրավական ակտերի նախագծման գործընթացում: Ձեռնարկը կարևոր գործիք է իրավական ակտերի մշակման արդյունավետության և որակի բարձրացման համար՝ ապահովելով օրենքով սահմանված պահանջների և չափանիշների կիրառումը: Այն ներառում է իրավական ակտերի նախագծման բոլոր փուլերը՝ սկսած նախնական ուսումնասիրություններից մինչև հանրային քննարկումներ և փորձաքննություն: Այն հասանելի է հետևյալ հղմամբ https://moj.am/page/643:

Միաժամանակ, հարկ է նշել, որ իրավական տեխնիկայի կանոնները չպահպանելու արդյունքում առաջանում են մի շարք խնդիրներ, մասնավորապես՝ պաշտոնական ինկորպորացման անհնարինություն, վրիպակների ուղղում և այլն։
2․ Նախագծի 1-ին կետի 1-ին ենթակետով նոր խմբագրությամբ շարադրվող Հայաստանի Հանրապետության կառավարության 2003 թվականի հոկտեմբերի 2-ի N 1307-Ն որոշման (այսուհետ՝ Որոշում) հավելվածի 3-րդ կետում առկա են չհամարակալված պարբերություններ ուստի անհրաժեշտ է դրանք համարակալել՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը։ 

Նույն դիտարկումը վերաբերում է Նախագծի 1-ին կետի 27-րդ ենթակետով Որոշման հավելվածում լրացվող նոր 62․1-ին, 62․2-ին կետերին, Նախագծի 1-ին կետի 30-րդ ենթակետով նոր խմբագրությամբ շարադրվող Որոշման հավելվածի 64-րդ կետին, Նախագծի 1-ին կետի 39-րդ ենթակետով նոր խմբագրությամբ շարադրվող Որոշման հավելվածի 117-րդ կետին, Նախագծի 1-ին կետի 42-րդ ենթակետով նոր խմբագրությամբ շարադրվող Որոշման հավելվածի 119․2-րդ կետին։
Բացի այդ, ելնելով Նախագծի 1-ին կետի 1-ին ենթակետով նոր խմբագրությամբ շարադրվող Որոշման հավելվածի 3-րդ կետի չհամարակալված 2-րդ պարբերության բովանդակությունից, առաջարկում ենք այն նախատեսել Որոշման հավելվածի 1-ին կետում։
3․ Նախագծի 1-ին կետի 1-ին ենթակետով նոր խմբագրությամբ շարադրվող Որոշման հավելվածի 3-րդ կետի 3-րդ պարբերության համաձայն՝ ազգային ծրագրում սահմանված դրույթների համար հիմք են հանդիսանում «Միջազգային քաղաքացիական ավիացիայի մասին» Չիկագոյի կոնվենցիայի «Ավիացիոն անվտանգություն. միջազգային քաղաքացիական ավիացիայի պաշտպանությունն անօրինական միջամտության գործողություններից» N 17 հավելվածի ընդհանրական մեկնաբանության, ավիացիոն անվտանգության պահանջների կատարման և դրանց ապահովման նկատմամբ վերահսկողության միջոցների սահմանման համար։
Նշված պարբերությունը իմաստային առումով հստակ չէ, ուստի առաջարկում ենք այն խմբագրել։
4․ Նախագծի 1-ին կետի 2-րդ ենթակետով Որոշման հավելվածում լրացվող նոր 3․1-ին կետում «կառավարման» բառից հետո անհրաժեշտ է լրացնել «և ենթակառուցվածքների» բառերը։ 

Բացի այդ, առաջարկում ենք Նախագծի 1-ին կետի 2-րդ ենթակետում «3․1» թիվը փոխարինել «3․1-ին» բառով, իսկ «Ազգային» բառից առաջ կիրառված «3․1» թիվը փոխարինել «3․1․» թվով։ Նույն դիտարկումը վերաբերում է ամբողջ Նախագծում կիրառված նույնանման ձևակերպումներին։
5․ Նախագծի 1-ին կետի 3-րդ ենթակետով նոր խմբագրությամբ շարադրվող Որոշման հավելվածի 4-րդ կետով սահմանվում է, թե Քաղաքացիական ավիացիայի համակարգում ավիացիոն անվտանգության ապահովման համար՝ իրենց վերաբերող մասով որ մարմինները և կազմակերպություններն են գործառույթներ իրականացնում, սակայն նշված ցանկից բացակայում է Հայաստանի Հանրապետության արտաքին գործերի նախարարությունը։
Այս կապակցությամբ հարկ է անդրադառնալ «Ավիացիայի մասին» օրենքի 52-րդ հոդվածի 6-րդ մասին, համաձայն որի՝ Հայաստանի Հանրապետության օդանավակայաններում ազգային անվտանգության, ոստիկանության, մաքսային, արտակարգ իրավիճակների, արտաքին գործերի և պաշտպանության բնագավառներում պետական լիազորված մարմինները գործում են Հայաստանի Հանրապետության օրենքներով իրենց վերապահված լիազորությունների շրջանակում, իսկ մաքսային մարմինները՝ նաև մաքսային կարգավորման ոլորտի միջազգային պայմանագրերով իրենց վերապահված լիազորությունների շրջանակում:

Ինչպես նաև հարկ է նկատի ունենալ, որ Որոշման 2-րդ կետով ստեղծված ավիացիոն անվտանգության միջգերատեսչական հանձնաժողովի կազմում ընդգրկված է նաև Հայաստանի Հանրապետության արտաքին գործերի նախարարի տեղակալը։
Վերոգրյալից ելնելով՝ առաջարկում ենք Նախագծի 1-ին կետի 3-րդ ենթակետով նոր խմբագրությամբ շարադրվող Որոշման հավելվածի 4-րդ կետը լրամշակել։
6․ Նախագծի 1-ին կետի 3-րդ ենթակետով նոր խմբագրությամբ շարադրվող Որոշման հավելվածի 4-րդ կետում առկա է չհամարակալված պարբերություն, համաձայն որի՝ սույն  կետի 7-ից 11-րդ ենթակետերում նշված կազմակերպությունները  պետք է մշակեն իրենց ավիացիոն անվտանգության ծրագրերը և ներկայացնեն Կոմիտեի հաստատմանը, իսկ 7-ից 9-րդ կետերում նշված կազմակերպությունները պետք է մշակեն և Կոմիտեի հաստատմանը ներկայացնեն  նաև ավիացիոն անվտանգության մասով իրենց անձնակազմերի անդամների ուսուցման և վերապատրաստման ծրագրերը:

Սույն դեպքում, նկատի ունենալով, որ Որոշման հավելվածում կիրառվում է և «Քաղաքացիական ավիացիայի կոմիտե» և «ավիացիոն անվտանգության օդանավակայանային կոմիտե» ձևակերպումները, հարկ է նկատի ունենալ՝ եթե Նախագծի 1-ին կետի 3-րդ ենթակետով նոր խմբագրությամբ շարադրվող Որոշման հավելվածի 4-րդ կետում «Կոմիտե» բառը կիրառելիս ենթադրվում է Քաղաքացիական ավիացիայի կոմիտեն, ապա անհրաժեշտ է այն փոխարինել «լիազոր մարմին» բառերով՝ նկատի ունենալով՝ Որոշման հավելվածի 5․2-րդ կետը։
Բացի այդ, առաջարկում ենք հստակեցնել, թե համապատասխան կազմակերպությունները ինչ ժամկետում պետք է մշակեն և ներկայացնեն հաստատմանը իրենք ավիացիոն անվտանգության ծրագրերը։
Միաժամանակ, նկատի ունենալով, որ Նախագծի 1-ին կետի 3-րդ ենթակետով նոր խմբագրությամբ շարադրվող Որոշման հավելվածի 4-րդ կետում առկա չհամարակալված պարբերություն բովանդակային առումով առանձին կարգավորում է՝ առաջարկում ենք այն լրացնել որպես նոր 4․1-ին կետ և «Սույն» բառը փոխարինել «Ազգային ծրագրի 4-րդ» բառերով։ Նշվածից ելնելով, Նախագծի 1-ին կետի 4-րդ ենթակետով Որոշման հավելվածում լրացվող նոր 4․1-ին կետն անհրաժեշտ է նախատեսել որպես 4․2-րդ կետ։ 

7․ Նախագծի 1-ին կետի 4-րդ ենթակետում «խմբագրությամբ» բառն անհրաժեշտ է փոխարինել «բովանդակությամբ» բառով։
Նույն դիտարկումը վերաբերում է Նախագծի 1-ին կետի 5-րդ, 7-րդ, 8-րդ, 12-րդ, 15-րդ, 20-րդ ենթակետերին։
8․ Նախագծի 1-ին կետի 5-րդ ենթակետով Որոշման հավելվածում լրացվող նոր 5․4-րդ կետում «օդանավ» բառից առաջ անհրաժեշտ է լրացնել «Հայաստանի Հանրապետությունում գրանցված» բառերը՝ նկատի ունենալով՝ Նախագծի 1-ին կետի 3-րդ ենթակետով նոր խմբագրությամբ շարադրվող Որոշման հավելվածի 4-րդ կետի 8-րդ ենթակետը։
Բացի այդ, Նախագծի 1-ին կետի 5-րդ ենթակետով Որոշման հավելվածում լրացվող նոր 5․4-րդ կետում ավիացիոն անվտանգության ծրագրի մշակման պարտականություն ունեցող սուբյեկտների շրջանակը տարբեր է Նախագծի 1-ին կետի 3-րդ ենթակետով նոր խմբագրությամբ շարադրվող Որոշման հավելվածի 4-րդ կետի չհամարակալված պարբերությամբ նախատեսված սուբյեկտների շրջանակից, ուստի անհրաժեշտ է դրանք համապատասխանեցնել միմյանց։
Միաժամանակ, Նախագծի 1-ին կետի 5-րդ ենթակետով Որոշման հավելվածում լրացվող նոր 5․4-րդ կետում «Լիազոր մարմնի» բառերն անհրաժեշտ է փոխարինել «լիազոր մարմնի» բառերով՝ նկատի ունենալով՝ Որոշման հավելվածի 5․2-րդ կետը։
9․ Նախագծի 1-ին կետի 8-րդ ենթակետով նախատեսվող լրացումներն անհրաժեշտ է նախատեսել 6-րդ ենթակետով նախատեսվող փոփոխությունից առաջ։
10․ Նախագծի 1-ին կետի 11-րդ ենթակետով նոր խմբագրությամբ շարադրվող Որոշման 11․2-րդ կետում «միջոցառումները։» բառից և կետադրական նշանից հետո անհրաժեշտ է լրացնել չակերտ և «․» կետադրական նշանը՝ պաշտոնական ինկորպորացման ժամանակ խնդիրներից խուսափելու նպատակով։ 

Նույն դիտարկումը վերաբերում է Նախագծի 1-ին կետի 18-րդ, 19-րդ ենթակետերին։

11․Նախագծի 1-ին կետի 18-րդ ենթակետով Որոշման հավելվածի 26․4-րդ կետը նոր խմբագրությամբ շարադրելու արդյունքում «հայտնի մատակարար» հասկացության սահմանումը դուրս է մնում հավելվածից, սակայն վերջինիս մասով հավելվածում առկա են մի շարք կարգավորումներ։
Նշվածից ելնելով՝ առաջարկում ենք Նախագծի 1-ին կետի 18-րդ ենթակետով Որոշման հավելվածի 26․4-րդ կետը նոր խմբագրությամբ շարադրելու փոխարեն «Բարձր ռիսկի բեռ կամ փոստ» հասկացությունը լրացնել նոր կետով։

12․ Նախագծի 1-ին կետի 20-րդ կետով նախատեսվում է Որոշման հավելվածը լրացնել նոր 26.17-րդ, 26.18-րդ, 26.19-րդ, 26.20-րդ, 26.21-րդ,  26.22-րդ, 26.23-րդ, 26.24-րդ, 26.25-րդ, 26.26-րդ և 26.27-րդ կետերով։

Այս կապակցությամբ հարկ է նկատի ունենալ, որ Որոշման հավելվածում արդեն իսկ առկա է 26․17-րդ կետ, ուստի նոր լրացվող կետերի համարակալումն անհրաժեշտը է վերանայել՝ պաշտոնական ինկորպորացման ժամանակ խնդիրներից խուսափելու նպատակով։ 

Բացի այդ, Նախագծի 1-ին կետի 20-րդ կետով Որոշման հավելվածում լրացվող նոր 26․21-րդ կետը վերաբերում է «վերահսկելի գոտի» հասկացության, որի սահմանումը արդեն իսկ նախատեսված է Որոշման հավելվածի 15-րդ կետով, ուստի անհիմն կրկնություններից խուսափելու նպատակով՝ անհրաժեշտ է Նախագծի 1-ին կետի 20-րդ կետով Որոշման հավելվածում լրացվող նոր 26․21-րդ կետը հանել։

Միաժամանակ Նախագծի 1-ին կետի 20-րդ կետով Որոշման հավելվածում լրացվող նոր

26․17-րդ և 26․26-րդ կետերի վերջում կիրառված չակերտը և «․» կետադրական նշանն անհրաժեշտ է հանել։

13․ Նախագծի 1-ին կետի 20-րդ կետով Որոշման հավելվածում լրացնել նոր 26․27-րդ կետում «անհրաժեշտ փաստաթղթերը կարգին են» ձևակերպումն առաջարկում ենք վերանայել։

14․ Նախագծի 1-ին կետի 21-րդ ենթակետով Որոշման հավելվածում լրացվող նոր 27․4-րդ կետի ենթակետերի և պարբերությունների համարակալումն անհրաժեշտ է վերանայել, դրանք համապատասխանեցնելով «Նորմատիվ իրավական ակտերի մասին» օրենքի 14-րդ հոդվածի 5-րդ մասին, համաձայն որի՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:

15․ Նախագծի 1-ին կետի 21-րդ ենթակետով Որոշման հավելվածում լրացվող նոր 27․4-րդ կետի 12-րդ ենթակետում «1343» թիվն անհրաժեշտ է փոխարինել «1343-Ն» բառով։

Միաժամանակ անհրաժեշտ է հստակեցնել նույն կետի 15-րդ ենթակետում հիշատակված Հայաստանի Հանրապետության կառավարության 2013 թվականի մարտի 3-ի N 243-Ն իրավական ակտի վավերապայմանները, քանի որ նման վավերապայմաններով որոշում չի գտնվում։

16․ Նախագծի 1-ին կետի 21-րդ ենթակետով Որոշման հավելվածում լրացվող նոր 27․4-րդ կետի 3-րդ ենթակետում Հայաստանի Հանրապետության տարածքային կառավարման և ենթակառուցվածքների նախարարի 2008 թվականի հունվարի 30-ի N 14-Ն հրամանին կատարված հղումն անհրաժեշտ է վերանայել, քանի որ այն 2025 թվականի մայիսի 20-ի N 13-Ն հրամանով ուժը կորցրած է ճանաչվել։

17․ Նախագծի 1-ին կետի 21-րդ ենթակետով Որոշման հավելվածում լրացվող նոր 27․4-րդ կետի 11-րդ ենթակետում «մայիսի 26-ի N 4-Ն հրամանով» բառերն անհրաժեշտ է փոխարինել «մայիսի 26-ի N 04-Ն հրամանով» բառերով։

18․ Նախագծի 1-ին կետի 22-րդ ենթակետում «բովանդակությամբ» բառն անհրաժեշտ է փոխարինել «խմբագրությամբ» բառով։
Նույն դիտարկումը վերաբերում է Նախագծի 1-ին կետի 22-րդ, 23-րդ, 24-րդ, 26-րդ, 31-րդ, 34-րդ, 36-րդ, 37-րդ, 39-րդ, 53-րդ ենթակետերին։

19․ Նախագծի 1-ին կետի 23-րդ ենթակետով նոր խմբագրությամբ շարադրվող Որոշման հավելվածի 37-րդ կետի համաձայն՝ Հայաստանի Հանրապետությունում գրանցված օդանավ շահագործողները մշակում և լիազոր մարմնի հաստատմանն է ներկայացնում օդանավ շահագործողի ավիացիոն անվտանգության ծրագիրը, որտեղ նկարագրվում են այն մեթոդներն ու ընթացակարգերը, որոնք պետք է իրականացնի օդանավ շահագործողը՝ ապահովելու համար Ազգային ծրագրի դրույթների կատարումը։ Օդանավ շահագործողների ավիացիոն անվտանգության ծրագրերը քննարկվում են լիազոր մարմնի կողմից և ազգային ծրագրի պահանջներին համապատասխանության դեպքում ներկայացնում են հաստատման լիազոր մարմնի ղեկավարի հրամանով: Օդանավ շահագործողների ավիացիոն անվտանգության ծրագրերը պետք է պարբերաբար, բայց ոչ պակաս, քան տարին մեկ անգամ, վերանայվեն, թարմացվեն և կատարված փոփոխություններն ու լրացումները ներկայացվեն լիազոր մարմնի հաստատմանը:
Հարկ է նշել, որ նշված կարգավորման գործող խմբագրությամբ ավիացիոն անվտանգության ծրագրի՝ հաստատման (նոր խմբագրությամբ) կամ դրանում փոփոխություններ կատարելու նպատակով համապատասխան ծրագրին կից լիազոր մարմին են ներկայացնում նաև օրենքով սահմանված պետական տուրքի վճարման անդորրագիրը։ Սակայն Նախագծով պետական տուրքի վճարման անդորրագրի պահանջ չի նախատեսվում և նշվածի մասին հիմնավորմամբ որևէ անդրադարձ չի կատարվել, ուստի այդ մասով Նախագիծն ունի լրացուցիչ պարզաբանման կարիք։

Միաժամանակ Նախագծի 1-ին կետի 23-րդ ենթակետով նոր խմբագրությամբ շարադրվող Որոշման հավելվածի 37-րդ կետում «Ազգային ծրագրի» բառերն անհրաժեշտ է փոխարինել «ազգային ծրագրի» բառերով՝ նկատի ունենալով Որոշման հավելվածի 1-ին կետը։

Նույն դիտարկումը վերաբերում է Նախագծի 1-ին կետի 30-րդ ենթակետով նոր խմբագրությամբ շարադրվող Որոշման հավելվածի 64-րդ կետին։

20․ Նախագծի 1-ին կետի 24-րդ ենթակետով նախատեսվում է Որոշման հավելվածի 40-րդ կետի «բ» ենթակետը շարադրել նոր խմբագրությամբ, ինչի արդյունքում նշված կարգավորումը կունենա հետևյալ բովանդակությունը․
«Ավիացիոն անվտանգության ոլորտում Հայաստանի Հանրապետության ազգային անվտանգության ծառայության գործառույթներն են` շահագրգիռ իրավասու մարմինների ներգրավմամբ Հայաստանի Հանրապետության յուրաքանչյուր օդանավակայանի մասով մշակել և համատեղ հրամանով հաստատել Հայաստանի Հանրապետությունում գտնվող օդանավը զավթելու, պահելու կամ փախցնելու, ինչպես նաև զավթված կամ պահված օդանավի հարկադիր վայրէջք կատարելու մասին տեղեկատվություն ստանալու դեպքում համատեղ և համաձայնեցված գործողությունների կարգերը»։

Նախագծի ամփոփաթերթից բխում է, որ նշված կարգավորումը նախատեսվել է Ազգային անվտանգության ծառայության առաջարկության հիման վրա, մասնավորապես՝ առաջարկվում է ներկայացված նախագծի շրջանակներում ներառել նաև վերոնշյալ կարգի լիարժեք իրավական հիմքերն ու լիազորող նորմերը։

Սույն դեպքում, եթե նշված լիազորող նորմի հիման վրա նախատեսվում է ընդունել ենթաօրենսդրական նորմատիվ իրավական ակտ, ապա հարկ է նկատի ունենալ «Նորմատիվ իրավական ակտերի մասին» օրենքի 2-րդ հոդվածի 1-ին մասի 1-ին կետը, համաձայն որի՝ նորմատիվ իրավական ակտը` Հայաստանի Հանրապետության ժողովրդի, ինչպես նաև Սահմանադրությամբ նախատեսված մարմինների կամ պաշտոնատար անձանց ընդունած գրավոր իրավական ակտ է, որը պարունակում է վարքագծի պարտադիր կանոններ անորոշ թվով անձանց համար: Ինչպես նաև նույն հոդվածի 1-ին մասի 3-րդ կետի համաձայն՝ ենթաօրենսդրական նորմատիվ իրավական ակտը՝ Սահմանադրության և օրենքների հիման վրա և դրանց իրականացումն ապահովելու նպատակով օրենքով լիազորված լինելու դեպքում Սահմանադրությամբ նախատեսված մարմինների ընդունած նորմատիվ իրավական ակտ է:

Նույն դիտարկումը վերաբերում է Նախագծի 1-ին կետի 35-րդ ենթակետով Որոշման հավելվածում լրացվող նոր 11-րդ գլխի 102․17-րդ կետին, Նախագծի 1-ին կետի 35-րդ ենթակետով Որոշման հավելվածում լրացվող նոր 11-րդ գլխի 102․17-րդ կետին, Նախագծի 1-ին կետի 50-րդ ենթակետով նոր խմբագրությամբ շարադրվող Որոշման հավելվածի 139-րդ կետին։
21․ Նախագծի 1-ին կետի 26-րդ ենթակետով նոր խմբագրությամբ շարադրվող Որոշման հավելվածի 62-րդ կետի 4-րդ ենթակետում «վերը նշված» հղումն անհրաժեշտ է վերանայել՝ հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 5-րդ մասի 1-ին կետը՝ համաձայն որի՝ արգելվում է կատարել անորոշ հղումներ, մասնավորապես միևնույն ակտի այլ մասերին հղումներ կատարելիս չեն կարող առանձին կիրառվել «վերոհիշյալ», «վերոգրյալ», «նախկինում նշված», «նման», «սրանով», «նշված», «սույնում», «սույնով» բառերը։

22․ Նախագծի 1-ին կետի 27-րդ ենթակետով Որոշման հավելվածում լրացվող նոր 62․1-ին կետի համաձայն՝ ավիացիոն անվտանգության ոլորտում միջազգային համագործակցությունն շրջանակներում սույն Կարգի 62-րդ կետում նշված միջազգային կազմակերպությունները անդամ երկրի Լիազոր մարմնի համաձայնությամբ կարող է անցկացնել ուսումնասիրություններ և համապատասխանության ստուգումներ, ներառյալ՝ օդանավակայանների, օդանավ շահագործողների, օդային երթևեկության սպասարկման ծառայությունների և ավիացիոն անվտանգության ստանդարտները կիրառող կազմակերպությունների կողմից ԻԿԱՕ-ի, Եվրոպական Միության Հանձնաժողովի, Եվրոպական քաղաքացիական ավիացիայի կոնֆերանս (ԵԿԱԿ), Եվրոկոնտրոլ  ստանդարտների համապատասխանության և անհրաժեշտության դեպքում, ավիացիոն անվտանգության մասով բարելավման վերաբերյալ առաջարկություններ տալու նպատակով: 

Ուսումնասիրությունները և համապատասխանության ստուգումներն իրականացվում են առանց ստուգվող կազմակերպություններին նախնական տեղեկացման, սակայն լիազոր մարմնին նախապես տեղեկացնում է նման ստուգման մասին։ Նման ստուգման ավարտին լիազոր մարմնին է ներկայացվում տեսչական ստուգման հաշվետվություն, իսկ լիազոր մարմինն իր հերթին համապատասխան մարմինի է ներկայացնում հայտնաբերված անհամապատասխանությունների վերաբերյալ ձեռնարկվող ուղղիչ գործողությունների ծրագիրը։».

Սույն դեպքում, անհրաժեշտ է լրացուցիչ պարզաբանել «անդամ երկրի Լիազոր մարմնի» ձևակերպումն կիրառելիս ենթադրվում է Հայաստանի Հանրապետության լիազոր մարմինը, թե ոչ։ Եթե այո, ապա առաջարկում ենք «անդամ երկրի Լիազոր մարմնի» բառերը փոխարինել «լիազոր մարմնի» բառերով։ Բացի այդ անհրաժեշտ է հստակեցնել, թե ինչ կարգով է ձեռք բերվելու լիազոր մարմնի համաձայնությունը։

Բացի այդ, չհամարակալված պարբերությունում անհրաժեշտ է հստակեցնել, թե համապատասխան միջազգային կազմակերպությունները ինչ կարգով են տեղեկացնում լիազոր մարմնին ստուգման մասին։

Միաժամանակ, նշված պարբերության «համապատասխան մարմինի» ձևակերպումն անհրաժեշտ է վերանայել, քանի որ այն հստակ չէ, պարզ չէ, թե ինչ մարմնի մասին է խոսքը։ Եթե նշված ձևակերպումն կիրառելիս ենթադրվում է ստուգվող կազմակերպությունը, ապա անհրաժեշտ է հասկացությունները համապատասխանեցնել միմյանց։

Բացի այդ, Նախագծի 1-ին կետի 27-րդ ենթակետով Որոշման հավելվածում լրացվող նոր 62․1-ին կետում «սույն Կարգի» բառերն անհրաժեշտ է փոխարինել «ազգային ծրագրի» բառերով՝ նկատի ունենալով Որոշման հավելվածում կիրառվող ձևակերպումները։ Իսկ «համագործակցությունն» բառն առաջարկում ենք փոխարինել «համագործակցության» բառով։
 23․ Նախագծի 1-ին կետի 28-րդ ենթակետով Որոշման հավելվածում լրացվող նոր 62․2-ին կետի չհամարակալված պարբերությունում անհրաժեշտ է հստակեցնել, թե ստանդարտների և առաջարկվող գործելաձևերի միջև ցանկացած տարբերության մասին տեղեկատվությունը ում կողմից պետք է հրատարակվի Աերոնավիգացիոն տեղեկատվության ժողովածուի մեջ։

24․ Նախագծի 1-ին կետի 29-րդ ենթակետում «գլխի անվանումը» բառերն անհրաժեշտ է փոխարինել «բաժնի վերնագիրը» բառերով։ 

25․ Նախագծի 1-ին կետի 30-րդ ենթակետով նոր խմբագրությամբ շարադրվող 64․1-ին կետում անհրաժեշտ է վերանայել «և (կամ)» ձևակերպումը՝ հիմք ընդունելով «Նորմատիվ իրավական ակտերի մասին» օրենքի 16-րդ հոդվածի պահանջները։
26․ Նախագծի 1-ին կետի 31-րդ ենթակետով նոր խմբագրությամբ շարադրվող Որոշման հավելվածի 65-րդ կետում «բարենպաստ խոցելի կետերի բացահայտում» ձևակերպում անհրաժեշտ է հստակեցնել, քանի որ պարզ չէ, թե որոնք են այդ կետերը։
Բացի այդ, նշված կետում ենթակետերի համարակալումն անհրաժեշտ է վերանայել՝ պահպանելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները, ինչպես նաև անհրաժեշտ է համարակալել նշված կետում չհամարակալված պարբերությունը։

27․ Նախագծի 1-ին կետի 32-րդ ենթակետով նոր խմբագրությամբ շարադրվող Որոշման հավելվածի 89-րդ կետում «համընդհանուր կանոնները» բառերն առաջարկում ենք փոխարինել «ընդհանրական կանոնները» բառերով՝ նկատի ունենալով Նախագծի 1-ին կետի 29-րդ ենթակետը։
28․ Նախագծի 1-ին կետի 34-րդ ենթակետում նոր խմբագրությամբ շարադրվող 92-րդ կետում «92․» թվից առաջ անհրաժեշտ է լրացնել չակերտ։

29․ Նախագծի 1-ին կետի 35-րդ ենթակետում «գլուխը» բառն անհրաժեշտ է փոխարինել «բաժինը» բառով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 6-րդ մասը, համաձայն որի՝ ենթաօրենսդրական նորմատիվ իրավական ակտերում բովանդակությամբ համասեռ կետերը կարող են միավորվել գլուխներում: Գլուխները կարող են միավորվել բաժիններում: Իսկ «նոր՝ «11. ԱՆՕԴԱՉՈՒ ԹՌՉՈՂ ՍԱՐՔԵՐԻՑ ՔԱՂԱՔԱՑԻԱԿԱՆ ԱՎԻԱՑԻԱՅԻ ԵՆԹԱԿԱՌՈՒՑՎԱԾՔՆԵՐԻ ՊԱՇՏՊԱՆՈՒԹՅՈՒՆԸ» բաժնով՝ հետևյալ խմբագրությամբ.» բառերն անհրաժեշտ է փոխարինել «նոր՝ 11-րդ գլխով, հետևյալ բովանդակությամբ․» բառերով։

30․ Նախագծի 1-ին կետի 35-րդ կետով Որոշման հավելվածում լրացվող նոր 11-րդ գլխի կետերի համարակալումն անհրաժեշտ է վերանայել՝ նկատի ունենալով, որ Որոշման հավելվածում արդեն իսկ առկա է 102․16-րդ կետ։
31․ Նախագծի 1-ին կետի 35-րդ ենթակետով Որոշման հավելվածում լրացվող նոր 11-րդ գլխի 102․16-րդ կետի համաձայն՝ անօդաչու թռչող սարքերից քաղաքացիական ավիացիայի ենթակառուցվածքների պաշտպանության միջոցառումների իրականացման կարգը սահմանում է Կոմիտեն։ Կարգում պետք է սահմանվեն անօդաչու թռչող սարքերի հասկացությունը, դրանց տեսակները, Կոմիտեի կողմից դրանց գրանցման կարգն ու պայմանները, ավիացիոն անվտանգության ապահովման նպատակով անօդաչու թռչող սարքերի շահագործման սահմանափակումները, օդանավակայանների տարածքներում և նրանց շրջակայքում անօդաչու թռչող սարքերի շահագործման համար արգելված գոտիները, դրանց թռիչքների համար թույլատրելի գոտիները և պայմանները, անօդաչու թռչող սարքերի շահագործման հետ կապված ռիսկերի գնահատման միջոցառումները և դրանց հիման վրա թռիչքների արգելումը կամ սահմանափակումները, անօդաչու թռչող սարքերի աշխատանքն ապահովող ծրագրային համակարգերը կիբերվտանգներից պաշտպանվածությանը ներկայացվող պահանջները, ավիացիոն անվտանգության մասով հեռակառավարվող թռչող սարքերի օպերատորների ուսուցմանը վերաբերվող պահանջները, անօդաչու թռչող սարքերի չթույլատրված շահագործման հայտնաբերման դեպքերում Կոմիտե, օդանավակայան և օդային երթևեկության կառավարման մարմնին տեղեկացման կարգը, անօդաչու թռչող սարքերի շահագործման հետևանքով առաջացած ճգնաժամային իրավիճակների կառավարման պլանների մշակումը։

Նշված կարգավորումն, ըստ էության, լիազորող նորմ է։

Սույն դեպքում, հարկ է նկատի ունենալ, եթե նշված լիազորող նորմի հիման վրա նախատեսվում է ընդունել ենթաօրենսդրական նորմատիվ իրավական ակտ, ապա դրա ընդունումը խնդրահարույց է «Նորմատիվ իրավական ակտերի մասին» օրենքի տեսանկյունից, որի 2-րդ հոդվածի 1-ին մասի 1-ին կետի համաձայն՝ նորմատիվ իրավական ակտը` Հայաստանի Հանրապետության ժողովրդի, ինչպես նաև Սահմանադրությամբ նախատեսված մարմինների կամ պաշտոնատար անձանց ընդունած գրավոր իրավական ակտ է, որը պարունակում է վարքագծի պարտադիր կանոններ անորոշ թվով անձանց համար: Ինչպես նաև նույն հոդվածի 1-ին մասի 3-րդ կետի համաձայն՝ ենթաօրենսդրական նորմատիվ իրավական ակտը` Սահմանադրության և օրենքների հիման վրա և դրանց իրականացումն ապահովելու նպատակով օրենքով լիազորված լինելու դեպքում Սահմանադրությամբ նախատեսված մարմինների ընդունած նորմատիվ իրավական ակտ է։

Վերոգրյալից ելնելով՝ գտնում ենք որ նշված լիազորող նորմի հիման վրա ենթաօրենսդրական նորմատիվ իրավական ակտի ընդունումը հնարավոր կլինի նշված լիազորող նորմը օրենքում նախատեսելուց հետո։ 

32․ Նախագծի 1-ին կետի 36-րդ ենթակետով նոր խմբագրությամբ շարադրվող 103-րդ կետի համաձայն՝ Հայաստանի Հանրապետության օդանավակայաններից մեկնող բոլոր ուղևորները՝ այդ թվում տարանցիկ և տրանսֆեր ուղևորները, նրանց ձեռքի իրերը և գրանցված ողջ ուղեբեռը ենթակա է զննման մինչ օդանավ բարձվելը՝ արգելված առարկաների փոխադրումը հատուկ վերահսկելի գոտիներ և օդանավ կանխելու համար։  Օդանավով փոխադրվող գրանցված ուղեբեռը պետք է պաշտպանված լինի անօրինական միջամտությունից սկսած այն կետից, որտեղ այն զննվել է մինչ տվյալ ուղեբեռը փոխադրող օդանավի մեկնելը։ Գրանցված ուղեբեռի յուրաքանչյուր կտոր պետք է որոշարկվի որպես ուղեկցվող ուղեբեռ կամ չուղեկցվող ուղեբեռ։ Չուղեկցվող գրանցված ուղեբեռը ենթակա չէ փոխադրման, բացառությամբ եթե այն ուղևորից առանձնացվել է առանց վերջինիս դիտավորության կամ ենթարկվել է ավիացիոն անվտանության համապատասխան հսկողության միջոցառումների։ Օդանավակայաններում ավիացիոն անվտանգության հսկողության՝ զննման պետք է ենթարկվեն նաև օդանավերի անձնակազմերի անդամները, նրանց ձեռքի իրերը, օդանավով փոխադրվող բեռները և փոստը, օդանավ տարվող բորտսնունդը, օդանավային պաշարները և պիտույքները, օդանավակայանների հատուկ վերահսկելի գոտիներ մուտքի իրավունք ունեցող անձիք, աշխատողները և նրանց ձեռքի իրերը, հատուկ վերահսկելի գոտիներ մուտք գործող տրանսպորտային միջոցները։ Օդանավակայաններում ավիացիոն անվտանգության հսկողության՝ զննման ընթացակարգերի կիրառումը պարտադիր է ու նպատակ ունի կանխելու զենքի, ռազմամթերքի, պայթուցիկ, թունավոր, դյուրավառ, ռադիոակտիվ նյութերի, հեղուկների, գելերի և աերոզոլների փոխադրումն օդանավակայանների հատուկ վերահսկելի գոտիներ և օդանավեր:

«Ավիացիայի մասին» օրենքի 52-րդ հոդվածի 8-րդ մասի 3-րդ կետի համաձայն՝ օդանավակայանների ավիացիոն անվտանգության ծառայություններն իրականացնում են ուղևորների, նրանց ձեռքի իրերի, ուղեբեռի, բեռների, փոստի, օդանավի անձնակազմի անդամների, նրանց ձեռքի իրերի, օդանավերի, օդանավ տարվող սննդի, օդանավային պիտույքների և պարագաների, օդանավակայանների հատուկ վերահսկելի գոտիներ մուտքի իրավունք ունեցող անձանց և այցելուների, հատուկ վերահսկելի գոտիներ մուտք գործող տրանսպորտային միջոցների զննում․
Սույն դեպքում անհրաժեշտ է Նախագծի 1-ին կետի 36-րդ ենթակետով նոր խմբագրությամբ շարադրվող 103-րդ կետը համապատասխանեցնել «Ավիացիայի մասին» օրենքի 52-րդ հոդվածի 8-րդ մասի 3-րդ կետին։

Բացի այդ, Նախագծի 1-ին կետի 36-րդ ենթակետով նոր խմբագրությամբ շարադրվող 103-րդ կետում կիրառվում է «չուղեկցվող գրանցված ուղեբեռ», մինչդեռ Որոշման հավելվածի 9․1-ին կետում կիրառվում է «չուղեկցվող ուղեբեռ»։ Սույն դեպքում, հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ՝ անհրաժեշտ է նշված ձևակերպումները համապատասխանեցնել միմյանց։

33․ Նախագծի 1-ին կետի 37-րդ ենթակետով նոր խմբագրությամբ շարադրվող 109․5-րդ կետի համաձայն՝ տարանցիկ և տրանսֆեր ուղևորները և նրանց ձեռքի իրերը կարող են ազատվել զննումից, եթե նրանք ժամանում են ԵՄ անդամ պետության տարածքից, պայմանով, որ ԵՄ Հանձնաժողովը կամ տվյալ անդամ-պետությունը չի տեղեկացրել, որ այդ ուղևորները և նրանց ձեռքի իրերը չեն կարող համարվել զննում անցած համաձայն ընդհանրական կանոնների, ինչպես նաև անվտանգության համար պատասխանատու լիազոր մարմինը գտնում է, որ ուղևորները ժամանում են երրորդ երկրից, որտեղ կիրառվող  ավիացիոն անվտանգության ստանդարտները ճանաչված են որպես ընդհանրական կանոններին համարժեք։ Ելնելով ավիացիոն անվտանգության նկատառումներից` օդանավակայանների ավիացիոն անվտանգության ծառայությունների կողմից պետք է հսկողություն սահմանվի տարանցիկ և տրանսֆեր ուղևորների, նրանց ձեռքի իրերի և ուղեբեռի նկատմամբ։

Նշված կարգավորումն ունի լրացուցիչ պարզաբանման և հստակեցման կարիք, քանի որ դրանով նախատեսվում է, որ ԵՄ անդամ պետության տարածքից տարանցիկ և տրանսֆեր ուղևորները և նրանց ձեռքի իրերը կարող են ազատվել զննումից պայմանով որ ԵՄ Հանձնաժողովը կամ տվյալ անդամ-պետությունը չի տեղեկացրել, որ այդ ուղևորները և նրանց ձեռքի իրերը չեն կարող համարվել զննում անցած համաձայն ընդհանրական կանոնների։

Նույն դիտարկումը վերաբերում է Նախագծի 1-ին կետի 39-րդ ենթակետին։

34․ Նախագծի 1-ին կետի 38-րդ ենթակետով լրացվող նոր 109․8-րդ կետում առկա է չհամարակալված պարբերություն, որը բովանդակային առումով առանձին կարգավորում է, ուստի առաջարկում ենք այն նախատեսել առանձին կետի տեսքով, հետևաբար նաև նշված պարբերության «Սույն» բառն առաջարկում ենք վերանայել, հստակ նշելով, թե ազգային ծրագրի որ կետով նախատեսված միջոցառումների մասին է խոսքը։ 

Բացի այդ, չհամարակալված պարբերության 6-րդ ենթակետում «գրանցված գործակալների, գրանցված գործակալի,» բառերն անհրաժեշտ է խմբագրել՝ անհիմն կրկնություններից խուսափելու նպատակով։

35․ Նախագծի 1-ին կետի 39-րդ ենթակետով նոր խմբագրությամբ շարադրվող Որոշման հավելվածի 117-րդ կետի 3-րդ պարբերության համաձայն՝ օդանավով փոխադրվող բեռը և փոստը պետք է պաշտպանված լինեն անօրինական միջամտությունից ավիացիոն անվտանգության հսկողության միջոցառումների՝ զննման իրականացման կետից մինչ դրանց փոխադրումն իրականացնող օդանավի մեկնումը։ Տարանցիկ և տրանսֆեր բեռները և փոստը կարող են ազատվել ավիացիոն անվտանգության հսկողության միջոցառումներից, եթե դրանք մնում են օդանավում։

Նախագծի համաձայն տրանսֆեր բեռ կամ փոստը բեռ կամ փոստ է, որն օդանավակայան է բերվել մեկ չվերթով, սակայն օդանավակայանից փոխադրվում է մեկ այլ չվերթով։

Սույն դեպքում, գտնում ենք, որ տրանսֆեր բեռների և փոստի մասով ավիացիոն անվտանգության հսկողության միջոցառումներից ազատելու վերաբերյալ կարգավորումն ունի վերանայման կարիք, քանի որ այն հակասում է «տրանսֆեր բեռ կամ փոստ» հասկացության էությանը։

36․ Նախագծի 1-ին կետի 40-րդ ենթակետն առաջարկում ենք շարադրել հետևյալ խմբագրությամբ․
«119-րդ կետում «մատակարարման շղթայի անվտանգության ապահովումը կամ» բառերը փոխարինել «մատակարարման շղթայի անվտանգության ապահովումը,» բառերով և կետադրական նշանով․»։
37․ Նախագծի 1-ին կետի 41-րդ ենթակետում «ավելացնել» բառն անհրաժեշտ է փոխարինել «լրացնել» բառով, իսկ «բառերը» բառից հետո կիրառված չակերտն անհրաժեշտ է հանել։
38․ Նախագծի 1-ին կետի 42-րդ ենթակետում «լրացնել նոր» բառերն անհրաժեշտ է հանել, իսկ «բովանդակությամբ» բառը փոխարինել «խմբագրությամբ» բառով։
39․ Նախագծի 1-ին կետի 42-րդ ենթակետով նոր խմբագրությամբ շարադրվող Որոշման հավելվածի 119․2-րդ կետի համաձայն՝ ավիասնունդ տրամադրող կազմակերպությունների տեղամասերի արտադրատարածքները պետք է լինեն ցանկապատված, այդտեղ պետք է սահմանվի անցագրային վերահսկողություն, իսկ կազմակերպության տարածք ներկրվող  սննդամթերքը, հեղուկները և սննդամթերք պատրաստելու համար անհրաժեշտ նյութերն ու պարագաները պարտադիր կարգով ենթակա են ավիացիոն անվտանգության հսկողության՝ դիտողական զննման, որի վերաբերյալ սննդամթերքի, հեղուկների և սննդամթերք պատրաստելու համար անհրաժեշտ նյութեին ու պարագաների ուղեկցման փաստաթղթերի վրա պետք է դրվում  զննման փաստը հաստատող կնիք։ 

Ավիացիոն անվտանգության հսկողության` ձեռքի մետաղափնտրիչով զննման պետք է ենթարկվեն նաև ավիասննդի արտադրամաս մուտք գործող աշխատողները և այցելուները: Ավիասնունդ մատակարարող կազմակերպություններում պետք է նշանակվի ավիացիոն անվտանգության մասով պատասխանատու աշխատող, որը պետք է ապահովի կազմակերպության աշխատանքների մասով ավիացիոն անվտանգության աշխատանքների իրականացումը, իսկ նրա գործառույթները պետք սահմանվեն կազմակերպության ավիացիոն անվտանգության ծրագրում։

Նշված կետի չհամարակալված պարբերությունում անհրաժեշտ է հստակեցնել, թե ում կողմից և ինչ կարգով է նշանակվում ավիացիոն անվտանգության մասով պատասխանատու աշխատողը։

Բացի այդ, նոր խմբագրությամբ շարադրվող Որոշման հավելվածի 119․2-րդ կետում «պետք է դրվում» ձևակերպումն անհրաժեշտ է խմբագրել, իսկ «նյութեին» բառը փոխարինել «նյութերի» բառով։

40․Նախագծի 1-ին կետի 43-րդ ենթակետում «լրացնել նոր» բառերն անհրաժեշտ է հանել, «բովանդակությամբ» բառն անհրաժեշտ է փոխարինել «խմբագրությամբ» բառով, իսկ «126․» թվից առաջ և «շներ։» բառից և կետադրական նշանից հետո անհրաժեշտ է լրացնել չակերտ։
Միաժամանակ հարկ է նշել, որ 126-րդ կետով նախատեսված են անձանց, նրանց ձեռքի իրերի, ուղեբեռի, բեռների և փոստի ավիացիոն անվտանգության հսկողության/զննման ապահովման նպատակով պետք է կիրառվեն օդանավով փոխադրման համար արգելված առարկաների և իրերի հայտնաբերման համար նախատեսված հատուկ տեխնիկական միջոցները, որոն ցանկում են նաև ծառայողական շները։ Նշվածից ելնելով առաջարկում ենք «տեխնիկական միջոցները» ձևակերպումը խմբագրել։

Բացի այդ, Նախագծի 1-ին կետի 43-րդ ենթակետով նոր խմբագրությամբ շարադրվող Որոշման հավելվածի 126-րդ կետի ենթակետերի և պարբերություններ համարակալումն անհրաժեշտ է վերանայել՝ պահպանելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները։

41․ Նախագծի 1-ին կետի 44-րդ ենթակետով նախատեսվում է Որոշման հավելվածի 131-րդ կետի 1-ին ենթակետը շարադրել նոր խմբագրությամբ, ինչի արդյունքում Որոշման հավելվածի 131-րդ կետը կունենա երկու 2-րդ, 3-րդ և 4-րդ ենթակետեր։
Նշվածից ելնելով առաջարկում ենք, Նախագծի 1-ին կետի 44-49-րդ ենթակետերով նախատեսված փոփոխությունների և լրացումների փոխարեն Որոշման հավելվածի 131-րդ կետը շարադրել նոր խմբագրությամբ՝ պահպանելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները։

42․ Նախագծի 1-ին կետի 51-րդ ենթակետով նախատեսվում է 140-րդ կետը շարադրել նոր խմբագրությամբ, սակայն խմբագրությունը Նախագծով նախատեսված չէ։
43․ Նախագծի 1-ին կետի 53-րդ ենթակետով նոր խմբագրությամբ շարադրվող Որոշման հավելվածի 143-րդ կետում «Սույն» բառն անհրաժեշտ է փոխարինել «Ազգային» բառով, իսկ «օպերւնտիվ» բառը փոխարինել «օպերատիվ» բառով։
44․ Նախագծի 1-ին կետի 55-րդ ենթակետում ««Վայէջքից հետո օդանավս ուղարկվում է մեկուսացված կանգառ, որից հետո հետագա գործողություններն իրականացվում են «Նաբաթ» օպերացիայի պլանին համապատասխան» նախադասությունը» բառերն առաջարկում ենք փոխարինել «1-ին նախադասությունը» բառերով։

45․Միաժամանակ, հարկ է նկատի ունենալ, որ Նախագծում առկա է մի շարք տառասխալներ, մասնավորապես՝
1) Նախագծի 1-ին կետի 3-րդ ենթակետով նոր խմբագրությամբ շարադրվող Որոշման հավելվածի 4-րդ կետի 10-րդ ենթակետում «սապասարկումներ» բառն անհրաժեշտ է վերանայել «սպասարկումներ» բառով։

2) Նախագծի 1-ին կետի 5-րդ ենթակետով Որոշման հավելվածում լրացվող նոր 5․4-րդ կետի «գործունեությւան» բառն անհրաժեշտ է փոխարինել «գործունեության» բառով։
3) Նախագծի 1-ին կետի 8-րդ ենթակետով Որոշման հավելվածում լրացվող նոր 7․16-րդ կետում «ոոնց» բառն անհրաժեշտ է փոխարինել «որոնց» բառով։

4) Նախագծի 1-ին կետի 10-րդ ենթակետում «11․1-րդ» բառն անհրաժեշտ է փոխարինել «11․1-ին» բառով։ 

5) Նախագծի 1-ին կետի 18-րդ ենթակետով նոր խմբագրությամբ շարադրվող Որոշման հավելվածի 26․4-րդ կետում «ավիացիա» բառն առաջարկում ենք փոխարինել «ավիացիայի» բառով։
6) Նախագծի 1-ին կետի 38-րդ ենթակետով լրացվող նոր 109․8-րդ կետի 9-րդ ենթակետում «իրանացվում» բառն անհրաժեշտ է փոխարինել «իրականացվում» բառով։
7) Նախագծի 1-ին կետի 38-րդ ենթակետով լրացվող նոր 109․8-րդ կետում չհամարակալված պարբերություն 11-րդ ենթակետում «հսկողությանից» բառն անհրաժեշտ է փոխարինել «հսկողությունից» բառով։

46․ Միևնույն ժամանակ հայտնում ենք, որ Հայաստանի Հանրապետության և Եվրոպական միության և ատոմային էներգիայի եվրոպական համայնքի ու դրանց անդամ պետությունների միջև Համապարփակ և ընդլայնված գործընկերության համաձայնագրով նախատեսված մոտարկման շրջանակներում մշակված լինելու դեպքում՝ Նախագիծն անհրաժեշտ է ներկայացնել պետական-իրավական փորձաքննության՝ «Նորմատիվ իրավական ակտերի մասին» օրենքի 6-րդ հոդվածով սահմանված կարգով՝ Եվրոպական միության օրենսդրությանը նորմատիվ իրավական ակտի նախագծի համապատասխանությունը որոշելու նպատակով:
	1. Ընդունվել է։

2. Ընդունվել է։

3. Ընդունվել է։

4. Ընդունվել է։

5. Ընդունվել է։

6. Ընդունվել է։

7. Ընդունվել է։

8. Ընդունվել է։

9. Ընդունվել է։

10. Ընդունվել է։

11. Ընդունվել է։

12. Ընդունվել է։

13. Ընդունվել է։

14. Ընդունվել է։

15. Ընդունվել է։

16. Ընդունվել է։

17. Ընդունվել է։

18. Ընդունվել է։

19. Ընդունվել է։

20. «Ավիացիոն անվտանգության ոլորտում Հայաստանի Հանրապետության ազգային անվտանգության ծառայության գործառույթներն են» բառակապակցության մասով առաջարկությունը չի ընդունվել, քանի որ ՀՀ կառավարության 02.10.2003թ. 1307-Ն որոշման հավելվածի 40-րդ կետում առաջարկությունն արդեն իսկ ներառված է, մասնավորապես․
40. Ավիացիոն անվտանգության ոլորտում Հայաստանի Հանրապետության ազգային

անվտանգության ծառայության գործառույթներն են`

ա) ազգային ծրագրով սահմանված անհրաժեշտ կանխարգելիչ միջոցառումների իրականացումը, 
բ) ․․․․․․․․
Ընդունվել է։

21. Ընդունվել է։

22. Ընդունվել է։

23. Ընդունվել է։

24. Ընդունվել է։

25. Ընդունվել է։

26. Ընդունվել է։

27. Ընդունվել է։

28. Ընդունվել է։

29. Ընդունվել է։

30. Ընդունվել է։

31. Ընդունվել է։

32. Ընդունվել է։

33. Ընդունվել է։

34. Ընդունվել է։

35. Ընդունվել է։

36. Ընդունվել է։

37. Ընդունվել է։

38. Ընդունվել է։

39. Ընդունվել է։

40. Ընդունվել է։

41. Ընդունվել է։

42. Ընդունվել է։

43. Ընդունվել է։

44. Ընդունվել է։

45. Ընդունվել է։

46. Ընդունվել է։



